
Inaugurazio ekitaldiaren hasieran, Iñaki Ugarteburu, Jokin Bildarratz etaJaime Lissvetzki mintzatu ziren. I. TERRADILLOS

Txirrindularitza Espezializatutako
Teknifikazio Zentroa inauguratu dute
Kirola ›› Egoitza Usabal
kiroldegian du; zuzendaria
Abraham Olano izango da,
eta mediku zuzendaria
Iñaki Arratibel

ESTI EZEIZA

Atzo goizean inauguratu zuten
Txirrindularitzan Espezializatu-
tako Euskal Herriko lehenengo
Kirol Teknifikazio Zentroa. Egoi-
tza izango duen Usabal kirolde-
gian bildu ziren, Kiroletarako Es-
painiako zuzendaria den Jaime
Lissavetzki; Gobernuko ordez-
kaiordea, Francisco Jordan; Jokin
Bildarratz, Tolosako alkatea; Tolo-
sako Udaleko Kirol zinegotzi den
Oscar Renedo eta Iñaki Arratibel
mediku zuzendaria.

Zentroaren helburuak
Zentroa oinarri txirrindularitzan
espezializatua dago, eta kirol hori
praktikatu nahi duten kirolzale
guztiei irekita dago. Helburua txi-
rrindularitzaren teknika irakastea
da; bai ibilbidean, bai pistan, bai
BTTan. Bakarka nahiz taldeka.

Landuko diren gaiak
Usabalgoa kalitatezko kirol espa-
zioa da, txirrindulariei prestakun-
tza teknikoa eta laguntza emateko.
Era berean, egungo txirrindula-
riak ordezkatuko dituzten kirolari
gazteak hautatzeko, perfekziona-
tzeko eta jarraipena egiteko ere
izango da zentroa.

Oinarri txirrindularitza du es-
pezizialitate zentro berriak, hau
da, kadete, jubenil maila, nahiz za-
letuak. Arduradunen esanetan,
«txirrindularitzan aritu nahi duen
orori dago zuzenduta». Honen bi-
tartez, Tolosako Udalaren helbu-
rua txirrindularitza sustatzea da,
kirol osasungarria den aldetik, bai-
ta bizikletan ibiltzeko eta txirrin-
dularitzako teknikak zer diren
adieraztea ere. Hainbat txirrindu-
laritza modalitate landuko dituzte.
Hala nola, ibilbidea, pista... Talde-
ka zein banaka. 

Irakaskuntza teknikoaz gain,
beste gai batzuk ere jorratuko di-
tuzte. Horien artean, osasungin-
tza, errendimendura eta kirol bizi-
tzara bideratutako dietetika. Era
berean, kirol balioen inguruko
hezkuntzari ere garrantzia eman-
go dio zentroak: garbitasuna kiro-
lean, gainditzeko eguneroko bo-
rroka, ohiko entrenamendua eta
taldeko lana. 

Abraham Olano txirrindularia
izango da kirol zuzendaria; hots
1998ko Espainiako itzuliaren ira-
bazlea eta urte bereko erlojupeko
txirrindularitzako munduko txa-
pelduna. Zentroko mediku zuzen-
daria Iñaki Arratibel izango da.
Honek, eskarmentu handia du ki-
rolaren alorrean oro har, eta bere-

ziki txirrindularitzan. Izan ere, txi-
rrindularitzako hainbat taldetako
medikua izan da.

Finantzaketaren nondik
norakoak
Zentroa egiteko 5,5 milioi euroko
inbertsioa egin dute. Kiroletako
Kontseilu Nagusiak, Gipuzkoako
Foru Aldundia eta Tolosako Uda-
laren artean ordaindu dute.  Haue-
tatik, 1,5 milioi Kontseilu Nagusiak
ipini ditu, Foru Aldundiak beste
0,5 milioi, eta gainontzekoa Tolo-
sako Udalak. 

Kirolariek instalazio moderno-
ak izango dituzte eskura. Horien
artean, gimnasioa makinekin eta
bizikleta espezializatuekin (Bici-
cap, esate baterako), txirrindulari-
tzako teknikak ikertzeko makinak
eta potentzia zuzenean neurtzeko
sistemak. Era berean, prebentzio
jardueretarako eta jarraipen bio-
mediko osoa egiteko behar beste-
ko baliabideak dituen zentro me-
dikua ere izango da. Horiez gain,
ikasgela pedagogikoa ere izango
du zentroak, dietetika alorra jorra-
tzeko hitzaldiak eta trebakuntza
ikastaroak emateko. Bestalde, bir-
gaitze gunea eta bainuetxea ere
izango ditu, baita squashean eta
padelean jokatzeko aretoak eta en-
trenatzeko areto balioaniztuak
ere. Kirolariek, gainera, Usabal 
kiroldegiko gainontzeko instala-
zioak ere erabili ahal izango dituz-
te. 

Zentroak 3.300 metro karratu
ditu, eta txirrindularitza praktika-
tzeko ekintzak ez ezik, Txirrindu-
laritza Entrenatzaileen Estatuko
Eskola ere hartuko du.

Inaugurazio ekitaldia
Atzo eguerdian egin zuten inaugu-
razio ekitaldia. Hasieran, Udabe-
rriko dantzari batek aurreskua
dantzatu zien agintariei,  ongieto-
rria eginaz. Jarraian Tolosako al-
kateak hartu zuen hitza. Honen
esanetan «Tolosarentzako eta
euskal kirolarentzako etapa berri
bat hasi da zentro honekin». Gai-
neratu zuen ere, «orain, Tolosa, ki-
rolean ere erreferente» izango
dela.

Bildarratzen ostean Iñaki Ugar-
teburu mintzatu zen, honek adi-
tzera eman zuen, atzoko inaugura-
zioarekin, «Gipuzkoako kirola-
rentzako berri on bat ematen» ari
zela. Azkenik, Jaime Lissavetzkik
hitz egin zuen, eta zentro honek
balio sustatuko dituela nabarmen-
du zuen: osasuna,  hezkuntza eta
kirola. Hiru hizlariek bat egin zu-
ten esanaz, «zentro hau, adminis-
trazioen arteko lankidetzari esker
lortu» dela.

Agintarien azalpenen ostean,
Usabal kiroldegiaren sarreran ko-
katu duten plakari estalkia kendu
zioten. Jarraian, instalakuntzak
ikusteari ekin zioten. Jokin Bilda-
rratz alkateak gainontzekoei kirol-
degiaren nondik norakoak azaldu
zizkien. Jarraian, Iñaki Arratibel
medikuak, Txirrindularitzan Es-
pezializatutako Kirol Teknifikazio
Zentroaren xehetasunak agertu
zizkien bertaratutakoei.

Jokin Bildarratz Tolosako alkateak Usabal kiroldegiaren instalakuntzak erakutsi zizkien bertaratutakoei. I. TERRADILLOS

Ekitaldiaren amaieran, zentroko mediku zuzendaria izango den Iñaki Arratibelek zenbait azalpen eman zituen. I. T. 


